Nafarroako Parlamentuko Mahaiak, 2016ko urriaren 17an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Consuelo Satrústegui Marturet andreak aurkeztutako galdera, gure erkidegoan zinemagintza-industria bultzatze aldera Nafarroako Gobernua egiten ari den urratsei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urriaren 17an

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeko foru parlamentari Consuelo Satrustegui Marturet andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Kultura, Kirol eta Gazteriako kontseilariak heldu den urriaren 20ko Osoko Bilkuran ahoz erantzun dezan:

Orain dela aste gutxi batzuk, albiste itxaropentsu bat jaso genuen: Estatu Batuetara emigratutako zenbait zinemagile Nafarroan kokatu dira oraintsu, gure erkidegoan hainbat zinemagintza-proiektu garatzeko asmoarekin. NICDO sozietate publikoaren zuzendari kudeatzaile Javier Lacunzak sektore hori bultzatzeko arrazoi nagusi gisa aipatzen zituen pizgarri fiskalak, administrazioaren erraztasunak, hurbiltasun geografikoa eta paisaia-aberastasun handia. ·

Hori guztia kontuan harturik, Nafarroako Gobernuari honako hau galdetzen diogu:

Nafarroako Gobernua zer urrats egiten ari da gure erkidegoan zinema-industria bultzatzeko?

Iruñean, 2016ko urriaren 13an

Foru parlamentaria: Consuelo Satrustegui Marturet

